Әлеуметтік педагог туралы не білеміз?

Қазіргі кезде өркениетті мемлекеттерде тәрбиенің теориясы мен практикасындағы жетекші тенденция – әлеуметтік педагогика рөлінің артып келе жатқанын көреміз.  
Әлеуметтік педагог – бұл негізгі міндеті балалар мен жасөспірімдерді қоғамдық өмірге сәтті бейімдеу, оларда қажетті дағдыларды қалыптастыру, балаларды отбасына біріктіру.
Мамандықтың тарихы және оның дамуы заңгер, педагог, психолог және дефектолог функцияларын біріктіретін мамандық құру қажеттілігімен түсіндіріледі. 1991 жылы біздің елімізде әлеуметтік педагог қызметінің енгізілуі кездейсоқтық емес.
Елімізде әлеуметтік жұмыстың кәсіптік деңгейге көтерілуі – маңызды мәселе. Қазіргі кезде оқушылардың қоғамға, әлеуметтік ортаға бейімделуі, әлеуметтенуіндегі қиыншылықтар, оның тұлғалық қасиеттерін зерттеуге, зерттеу нәтижесінде түзету жұмыстарын жүргізуге, өмірдің қиын жағдайынан шыға білуге ықпал етуге қажеттіліктерінен туындап отыр. Болашақта әлеуметтік педагог мамандығы мұғалім мен медицина қызметкерлері секілді бұқаралық сипатқа ие болады. Себебі қоғам үшін «әлеуметтік эпидемиямен» күрескеннен, «әлеуметтік аурулардың» алдын-алу әлдеқайда тиімді екендігі белгілі. 
Бүгінгі күні әлеуметтік педагогтардың жоғары педагогикалық білімі болғанымен, басым бөлігінің арнайы әлеуметтік-педагогикалық білімі жоқ. Бұл жағдай – республика бойынша   көрініс тауып отыр. 
	Қазақстанда «Әлеуметтік педагогика және өзін-өзі тану» мамандығы бойынша мамандарды даярлау балалар мен жастарды әлеуметтік қорғау жүйесінің қалыптасуымен қатар жүріп келеді. Қазіргі таңда елімізде дамуында кемістігі бар балалар мен өмірлік қиын жағдайдағы адамдарға әлеуметтік-педагогикалық және психологиялық көмек көрсететін көптеген арнайы ұйымдар ашылып жатыр.
«Әлеуметтік педагогика және өзін-өзі тану» мамандығы бойынша даярлау ҚР Мемлекеттік жіктеліміне сәйкес жүзеге асырылады және үш деңгейде жүргізіледі: балавриат, магистратура және докторантура.   
Әлеуметтік педагог мамандығын игеру үшін педагогикалық жоғары оқу орындары немесе жоғары оқу орындары ұсынатын педагогика саласында орта кәсіптік білім немесе жоғары білім алу қажет. Дипломсыз бұл салада жұмыс істеу мүмкін емес. 
 	Қажетті дағдылар: әлеуметтік педагог мектеп жасындағы балалардың психологиясының негіздерін және мінез-құлқы мен ойлау ерекшеліктерін, жұмыс әдістері мен технологияларын, оқушылардың анатомиясы мен физиологиясының ерекшеліктерін, қауіпсіздік талаптарын жақсы білуге міндетті. Мұндай маман балалармен жұмыс істей білуі, баланың жеке басын бақылау негізінде зерттей білуі, ата-аналармен тәрбие жұмысын жүргізе білуі керек.
Кәсіби маңызды қасиеттерге коммуникабельділік, толеранттылық, толеранттылық, жедел шешім қабылдау қабілеті, ұйымдастырушылық қабілеттер, дамыған түйсігі және психологиялық тұрақтылық жатады. Сонымен қатар, әлеуметтік педагог әдептілікке, жоғары жауапкершілікке, адалдыққа, ұқыптылық пен ұйымшылдыққа ие болуы керек.
 	«Әлеуметтік педагогика» мамандығын бітірген мамандар келесідей салада жұмыс істей алады:  мемлекеттік құрылымдарда (ҚР БжҒМ Балалардың құқықтарын қорғау комитетінде, балалардың құқықтарын қорғау жөніндегі облыстық департаменттерде); әлеуметтік бағыттағы мекемелерде (әлеуметтік қамтамасыз ету органдарында, жұмыссыздарды, аз қамтамасыз етілген, жұмысқа жарамсыз адамдарды қолдау және көмек көрсету органдарында); мемлекеттік және мемлекеттік емес білім беру мекемелерінде (мектепке дейінгі білім беру ұйымдарында, мектептерде, балалар үйлерінде, интернаттарда, мамандандырылған білім беру мекемелерінде);   өскелең ұрпақты қоғамдық ортада тәрбиелеу және дамыту мәселелерімен байланысты мекемелерде (түзету және оңалту орталықтарында, арнайы мектептерде, колонияларда); балалардың тынығуын ұйымдастырумен және балалар шығармашылығын қолдаумен, өскелең ұрпақтың толыққанды әлеуметтенуімен және тұлғалық дамуымен байланысты мекемелерде (қоғамдық ұйымдарда, балалар клубтарында, студияларда, сауықтыру лагерьлерінде, аниматорлық қызметте).
Осылайша, әлеуметтік тәрбиеші білім беру мекемелерінің қосымша назарын қажет ететін қолайсыз, толық емес немесе дағдарысқа ұшыраған отбасылардың балаларымен жұмыс істейді. Мұндай маманның жұмысы балалардың толыққанды дамуына, олардың агрессивті немесе қоғамға жат мінез-құлқының алдын алуға бағытталған.
Әлеуметтік педагогтарды даярлау елімізде бірқатар университеттерде жүзеге асырылады. Оның ішінде Әл Фараби атындағы Қазақ ұлттық университетін ерекше мақтанышпен атап өткім келеді. Аталған білім беру бағдарламасы бойынша мамандарды университетте философия және саясаттану факультетінің педагогика және білім беру менеджметі кафедрасының ұжымы дайындайды. Ұжымды педагогика ғылымдарының кандидаты, доцент, профессор м.а. Алгожаева Нурсулу Сейткеримовна басқарады.  Кафедрада Ресейдің жетекші университеттерімен бірге қосдипломды білім беру бағдарламасы, шетелдің алдыңғы қатарлы оқу орындарымен бірге білім беру бағдарламалары жүзеге асырылады.   
Педагогика және білім беру менеджменті кафедрасында Таубаева Ш.Т., Құсаинов А.К., Мағауова А.С., Текесбаева А.М., және т.б. белгілі ғалымдар, тамаша педагогтар таңдаған мамандықтарыңызды жан-жақты меңгеруге, университет қауымдастығына тиесілі екен діктеріңізді сезінуге көмектеседі.  
